
ՈՒՍԱՆԵԼԻ ՆԱԽԱՁԵՌՆՈՒԹՅՈՒՆ

Հա յա ստ ա նյա յց Առա քելա կա ն Եկեղեցին միշտ  գրկաբաց է ընդունում իր 

մ ո լ ո ր յ ա լ  զավակներին, ավեւին. զանազան միջոցառումներ կա զմա կերպ ում' նրանց 

իրենց արմատներին մոտեցնելու համար: Նմա նա տ իպ  նպ ա տ ա կ էր հետապնդում 

հերթական այցելությունն Ա րմա վիրի մարվի Ջա նֆիդա  գյուղ:

Փետրվարի 28-ին. առավոտյան. Արարատյան Հայրապետական թեմի Նորքի 
«Հայորդաց տան» սաները, ինչպես նաեւ մի խումբ ճեմարանականներ, գլխավո
րությամբ հոգեշնորհ Տ. Արշակ աբեղա Խաչատրյանի, ոսլետրվեցին Ջանֆիդա: 
Ձեռնարկի իրագործմանը մեծապես աջակցել էին գյուղապետ Ղուկաս Սրեյանը եւ 
վտխգնդապետ Սմբատ Սրեյանը: Գյուղապետարանը հյուրերին էր տրամադրել 
մշակույթի տունը, որի դահլիճը բազմամարդ էր:

Գյուղ հասնելուն պես. ճեմարանականները, գլխավորությամբ Հայր Արշակի, 
կատարվեց «Արհւագալի» ժամերգություն, հավարտ որի Հայր Սուրբը խոսեց 
«Արհսսգալի» խորհրդի մասին' խոստանալով ավելի հաճախակի դարձնել 

այցհլությունները:
Այնուհետեւ ելույթներ ունեցան «Հայորդաց տան» շնորհաշատ սաները: 

Փոքրիկներն իրենց ծրագիրն սկսեցին «Տոնական» պարով, որին հաջորդեցին 
«Ձեռնածու» կրկեսային համարները, ինչպես նաեւ երգերի ու պարերի 
այլկատարումները: Երեխաների պատրաստած գեղարվեստական հայտագիրն 
ավարտվեց Ռոբերտ Ամիրխանյանի «Հայաստան» երգով:

Հավարտ գեղարվեստական մասի, բեմ հրավիրվեց Տ. Արշակ աբեղա 
Խաչատրյանը: Նա  իր խոսքում մասնավորապես անդրադարձավ Առաքելական 
Եկեղեցու դերին ու կարեաբությանը: Հայր Սուրբը խոսեց՜ հայ ժողովրդի անցած 
պատմական ոսլու մասին, այնուհետեւ բացատրեց փրկագործության խորհուրդը եւ 
խոսքն ավարտեց յուրահատուկ ուխտով. «Ուխտում ենք այսուհետ ամեն կիրակի 
գալ այստեղ' միասիրտ աղոթելու . պաշտամունք մատուցելու եւ դրանից հետո 
միայն զբաղվելու մեր մյուս հոգսերով»:




